
oʻrta qumoqli. Gumus miqdori kam, makro- va mikro elementlar yuqoridan pastga kamayib 
borgan. Tuproqlar va sizot suvi kuchsiz darajada shoʻrlangan. Sizot suvlar sathini 2,0-2,5 metrda 
atrofida joylashgan.  

Har ikkala tuproqlar oziqa (makro- va mikro-) elementlar bilan kam ta’minlangan. Lekin 
sugʻoriladigan tuproqlarda bir oz yuqoriroq. Haydalma qatlami azot, fosfor va kaliy bilan 
oʻrtacha taʼminlangan. Lekin har ikkala tuproqlar turli darajada shoʻrlanganligi, meliorativ, 
ekologik holati yaxshi emasligi maʼlum boʻldi. Meliorativ, ekologik holati yomon, oziqa 
elementlarga kambagʻal bunday tuproqlar sharoitini yaxshilash uchun muhim chora-tadbirlarni 
amalga oshirishni lozim boʻladi. Tuproq unumdorligi, strukturasini yaxshilanishida qishloq 
xoʻjaligida kompostga aylanadigan chiqindi-qoldiqlardan samarali foydalanishni keng yoʻlga 
qoʻyilsa maqsadga muvofiq boʻladi. 

AZOTLI O‘G‘ITLARNING KUZGI BUG‘DOYNING O‘SISH, 
RIVOJLANISHIGA VA HOSILDORLIGIGA TA’SIRI (Buxoro tumani misolida) 

 
Sharipov Odiljon Bafoyevich b.f.b.f.d (PhD), dotsent, Raxmatov Olim Nasulloyevich, 

Karimov Botir Sharopovich 
Don va dukkakli ekinlar ilmiy-tadqiqot instituti Buxoro ilmiy-tajriba stansiyasi 

Annotatsiya: Ushbu maqolada Buxoro viloyati tuproq iqlimi sharoitida intensiv tipdagi 
Krasnodar seleksiyasi mansub Vexa va Gurt navlarida azotli o‘g‘itlar me’yorlarining kuzgi 
bug‘doyning o‘sish, rivojlanishiga va hosildorligiga ta’siri o‘rganilgan, hamda maqbul 
me’yorlari ishlab chiqarishga tavsiya qilingan. 

Kalit so‘zlar: Azotli o‘g‘itlar, Voha, sug‘oriladigan, gumus, mineral, qurg‘oqchil, 
fenologiya, Vexa, Gurt, oziqlantirish, vegetatsiya, ekish muddati, hosildorlik. 

Аннотация: В данной статье изучено влияние норм азотных удобрений на рост, 
развитие и урожайность озимой пшеницы сортов Веха и Гурт краснодарской селекции 
интенсивного типа в почвенном климате Бухарской области и рекомендовано 
производить оптимальные нормы. 

Ключевые слова: Азотные удобрения, Оазис, орошение, перегной, минеральные, 
аридные, фенология, Веха, Гурт, подкормка, вегетация, сроки посадки, продуктивность. 

Annotation: In this article, the influence of nitrogen fertilizer norms on the growth, 
development and yield of winter wheat varieties Vekha and Gurt of Krasnodar intensive 
breeding in the soil climate of the Bukhara region was studied and it was recommended to 
produce optimal norms. 

Key words: Nitrogen fertilizers, Oasis, irrigation, humus, mineral, arid, phenology, 
Vekha, Edge, top dressing, vegetation, planting dates, productivity. 

Bugʻdoy dunyoning turli mintaqalarida yetishtirilsa-da, uning oʻrtacha hosildorlik 
darajasi iqlim sharoiti, yer unumdorligi, tanlangan bugʻdoy navining hosildorligiga qarab bir-
biridan keskin farq qiladi. Shimoliy va Markaziy Yevropaning moʻtadil iqlim sharoiti 
bugʻdoydan yuqori hosil olish imkonini beradi, quruq, qurgʻoqchil yoki sovuq hududlarda 
bugʻdoyning hosildorligi keskin kamayib borishi tabiiy hol. Jahon oziq-ovqat xavfsizligi 

qoʻmitasi dunyoning koʻplab mamlakatlarida ekinlar hosildorligi oshmasligini bugungi kunning 
asosiy muammolaridan biri deb hisoblaydi. Zero, dunyo aholisining umumiy miqdori muttasil 
oʻsib borishi kishilarning oziq-ovqatga boʻlgan ehtiyoji ham oshishini koʻrsatadi. 

Kuzgi bugʻdoy tuproq unumdorligiga talabchan. Undan yuqori hosil olish uchun 
hududning tuproq-iqlim sharoitlari, yetishtirish agrotexnologiyasi va koʻplab boshqa omillar 
muhim ahamiyat kasb etadiki, bu esa kuzgi bugʻdoy yetishtirish agrotexnologiyasi borasida 
ilmiy-amaliy izlanishlar olib borishni taqozo etadi. 

Tadqiqot maydonining tuproqlari. Oʻrganilgan hudud tuproqlari choʻl zonasida 
tarqalganligi va ekstraarid iqlim sharoitlariga ega boʻlganligi sababli organik moddalar intensiv 
mineralizatsiyaga uchraydi va uning natijasida shakllangan azotning mineral formasi koʻp yillik 
sugʻorish jarayonlari taʼsirida pastki qatlamlariga yuvilib ketadi hamda S:N nisbati kesma 
boʻyicha yuqori gorizontlaridan quyi gorizontlariga koʻra kamayib boradi, lekin voha oʻtloqi-
allyuvial tuproqlarida koʻp yillik namlanish natijasida mineralizatsiya jarayoni sustlashgan boʻlib 
S:N nisbati pofil boʻyicha keskin kamaymaydi. Voha oʻtloqi tuproqlari haydalma va haydalma 
osti qatlamlarida azot miqdori–0,058-0,082 % ni, pastki qatlamlarida 0,028-0,041 % tashkil 
etadi. CO2 karbonatlar kesma boʻyicha keskin farq qilmaydi. 

Biz Buxoro viloyati tuproq iqlimi sharoitida mineral oʻgʻitlarning kuzgi bugʻdoyning 
oʻsish va rivojlanish davrlariga, hosil elementlariga va asosiy hosildorlik koʻrsatkichlariga 
taʼsirini oʻrganish maqsadida Krasnodar seleksiyasiga mansub istiqbolli kuzgi bugʻdoyning Vexa 
va Gurt navlarida tadqiqotlar olib bordik. 

Sugʻoriladigan yerlarda yerni oʻz muddatida ekishga tayyorlash intensiv texnologiyaning 
asosiy elementlaridan hisoblanadi.Tajriba dalasi gʻoʻza qator oralariga ekilgan bugʻdoydan 
boʻshagan maydon boʻlib, 35-40 sm chuqurlikda shudgorlandi dala tekislanib katta hajmdagi 
kesaklar (0-3sm) maydalandi.Dalada chellar olinib 500 m3 suv bilan chala sugʻorildi va baland 
joylari aniqlanib guruh asosida texnikalar yordamida tekislanib chiqildi.Soʻngra kuzgi nam 
toʻplash ishlari amalga oshirildi. 

Tajriba dalasiga elita urugʻlar maqbul oktyabr oyining ikkinchi oʻn kunligida, gektariga 5 
mln dona unuvchan urugʻ hisobida ekildi. Fosforli va kaliyli oʻgʻitlar ekishdan oldin 100% 
miqdorda kiritildi.Tajriba 3-qaytariqda 4 variantdan iborat boʻlib, hisobga olinadigan maydon 
100 m2 ni tashkil qildi.Dala tajribasida kuzgi bugʻdoyning oziqlantirish qoʻyidagicha amalga 
oshirildi. 

1.Ekishdan oldin-20% 
2.Tuplash davrida -30%  
3.Naychalash davrida -30% 
3.Oziqlantirish naychalash davrining oxiri gullash davrining boshlanishida-20% 

1-jadval 
Azotli o‘g‘it me’yorlarining kuzgi bug‘doyning Vexa va Gurt navlarining hosildorligiga ta’siri 

VEXA 
Nazorat 
(o‘g‘itsiz) 93,7 378 16 36,5 10,1 39,2 

Fon-N180 100,6 486 14 40,6 12,4 64,8 
Fon -N210 102,4 496 13 42,9 12,1 72,4 
Fon -N240 103,8 495 11 43,1 12,8 78,9 

GURT 
Nazorat 
(o‘g‘itsiz) 94,0 398 18 37,1 9,8 38,6 

Fon -N180 101,4 464 12 40,7 11,2 60,1 
Fon -N210 103,1 498 9 41,2 12,4 68,2 
Fon -N240 105,8 502 8 44,2 13,1 75,4 

Izoh: Fon P120 K60 

Tajribada aniqlandiki,azotli o‘g‘itlarning ortishi bevosita bir boshoqning uzunligi, 
boshoqdagi boshoqchalar soni va don soniga,1000 dona vazniga ta’siri turlicha ekanligi 
kuzatildi. Nazorat (o‘g‘itsiz) variantida bir boshoqning uzunligi o‘rtacha ikkala navda 10 sm ni 
tashkil qilgan bo‘lsa, Fon+N240 variantida esa 13,0 sm ni, nazorat variantiga nisbatan 2-3 sm 
yuqori bo‘ldi.Qolgan variantlarda ham azotli o‘g‘itlar me’yorining ortishi bilan kuzgi 
bug‘doyning asosiy hosildorlikka ta’sir ko‘rsatadigan hosil elementlarining yuqoriligi kuzatildi. 

O‘simliklarning pishish davrlari ikkala navda ham nazorat (o‘g‘itsiz) variantlarida erta 
boshlandi,bug‘doyning mum va to‘liq pishish davr oralig‘ida o‘simlik barglari 100% sarg‘ayib 
ostki bargshlaridan quriy boshladi.Nazorat variantida Vexa 209-kunda, Gurt navi esa 218-kunda 
pishgan bo‘lsa, azotli o‘g‘it me’yori oshgan variantlarga nisbatan 16-16 kun oldin pishib 
yetildi.Azotli o‘g‘itlar me’yori oshgan sari uning vegetativ massasi ortib boradi, bu esa kuzg‘i 
bug‘doy navlarining rivojlanish fazalarini o‘tishini kechiktiradi. 

Azotli o‘g‘itlar me’yorining ortishi mahsuldor poyalar soning ortishiga olib keldi, albatta 
har bir mahsuldor poya boshoqdan iboratdir. Vexa navida nazorat variantiga nisbatan 1000 dona 
don vazni 6,6 gr gacha, Gurt navida esa 7,1 gr ortganini ko‘rishimiz mumkin (1-jadval). 

Olib borilgan tadqiqotlarimizga ososlanib Buxoro viloyati qadimdan sug‘oriladigan 
o‘tloqi- allyuvial tuproqlari sharoitida Intensiv tipdagi istiqbolli kuzgi bug‘doyning Vexa va Gurt 
navlari uchun azotli o‘g‘itlarning maqbul me’yori N240 P120 K60 kg/ga bo‘lganida Vexa navidan 
78,9 s/ga, Gurt navidan esa 75,4 s/ga hosil olindi.Bu navlar azotli o‘g‘itlarga talabi yuqoriligi 
aniqlanib, iqtisodiy samaradorlik natijasining ko‘rsatishicha yuqori natija ikkala navda ham 4 
variantda qayd etildi. 

Xulosa qilib aytganda Don va dukkakli ekinlar ilmiy-tadqiqot instituti Buxoro ilmiy 
tajriba stansiyasi olib borilgan tajribalardan aniqlandiki, Buxoro viloyati sharoitida istiqbolli 
intensiv tipdagi kuzgi bug‘doy navlarida yillik o‘g‘it me’yori gektariga, azot ‒ 240 kg, fosfor 
‒120 kg, kaliy ‒ 60 kg bo‘lganda yuqori hosil olishni ta’minlaydi. 

Annotatsiya: Dunyo aholisi sonining ortib borishi bilan bir qatorda guruch 
mahsulotlariga bo‘lgan ta’lab ham ortib bormoqda. Shu bois sholi yetishtirishning miqdori 
jumladan AQSh qishloq xo‘jaligi depertamenti (USAID) ma’lumotlariga ko‘ra, o‘tgan yili 
guruch ishlab chiqarish 496,40 million tonnani tashkil etgan, bu yil esa 503,17 million tonna 

